
GOUVÈNÈ HOCHUL RANN OMAJ AK PONPYE NEW YORK KI TONBE YO  
  

Gouvènè a deklare Jounen Apresyasyon Ponpye a ak Semèn Prevansyon 
Ensandi a pou rekonèt epi onore ponpye Eta New York yo  

  
Moniman eta yo limen an wouj aswè a pou onore 24 ponpye ki te mouri ane ki 

pase a pandan y ap pwoteje piblik la  
  

Jodi a, Gouvènè Kathy Hochul te anonse epi onore 24 ponpye ki te ajoute nan 
Moniman Ponpye ki Mouri (Fallen Firefighters Memorial) nan Eta New York pandan 
yon evènman nan Empire State Plaza pou onore memwa ak ewoyis Nouyòkè brav ki te 
pèdi lavi yo pandan y ap fè travay yo nan sèvis ensandi.  
  
"Y ap toujou sonje non ki grave nan Moniman Ponpye ki Mouri Eta New York yo ajamè 
pou sakrifis pèsonèl ak devouman yo pou kominote a," Gouvènè Hochul te 
deklare. "New York se yon pi bon kote pou sèvis yo, epi mwen ofri kondoleyans sensè 
mwen bay fanmi, zanmi ak kòlèg travay sila yo ki pa avèk nou ankò. Nou pap janm 
bliye".  
  
Ou kapab jwenn non ak detay moun yo ajoute sou Mi Moniman Ponpye ki Mouri a ane 
sa isit la. Seremoni Memoryal pou Ponpye ki Mouri ane sa ap onore 45 moun an total, 
ki enkli 21 ponpye ke non yo te grave sou mi an, an 2020 lè pa t gen seremoni ofisyèl 
akoz COVID-19 la. Avèk moun ki ajoute ane sa, Moniman Ponpye ki Mouri a onore 
kounye a 2,620 ponpye New York ki te pèdi lavi yo nan travay yo.  
  
Gouvènè Hochul te pibliye de pwoklamasyon pou onore karyè ak volontè ponpye eta 
a, ki make jounen madi 5 oktòb 2021 an kòm Jounen Apresyasyon Ponpye ak semèn 
3 rive 9 okòb la, kòm Semèn Prevansyon Ensandi. Gouvènè Hochul te mande tou pou 
moniman istorik eta a limen wouj aswè a pou onore sakrifis ofisye ponpye ke yo te 
ajoute non yo enkli nan memoryal la epi rekonèt sèvis tout ponpye atravè nan eta a:  
  
Pami moniman yo pral limen yo genyen:  
  

• One World Trade Center  

• Pon Gouvènè Mario M. Cuomo (Governor Mario M. Cuomo Bridge)  

• Kosciuszko Bridge  

• Batiman SUNY H. Carl McCall lan  

• Batiman Edikasyon Eta a (State Education Building)  

• Batiman Alfred E. Smith State Office (Alfred E. Smith State Office 
Building) la  

• Pak Ekspozisyon Eta - Pòtay Prensipal ak Sant Ekspozisyon  

• Chit Nyagara (Niagara Falls)  

• Pon Franklin D. Roosevelt nan Mid-Hudson  

• Tèminal Grand Central (Grand Central Terminal) la - Vyadik Pershing 
Square (Pershing Square Viaduct) a  

• Pòtay Entènasyonal Ayewopò Albany (Albany International Airport 
Gateway)  

• Konplèks Olenpik pou Sote Lak Placid (Lake Placid Olympic Jumping 
Complex)  

• MTA LIRR - East End Gateway nan Penn Station  

  
Moniman Ponpye ki Mouri yo, ki te konsakre nan lane 1998, onore memwa ak valè 
ponpye New York ki mouri nan moniman an chak ane. Moniman an rann omaj tou a 
plis pase 100,000 ponpye ki gen karyè aktif ak volontè Eta New York ki mete lavi yo an 
danje chak jou nan non sekirite piblik la.  
  
Pandan Semèn Prevansyon Ensandi a Biwo Prevansyon ak Kontwòl Ensandi Eta New 
York la (New York State Office of Fire Prevention and Control) la fè patenarya avèk 
depatman ensandi lokal yo, òganizasyon sèvis ensandi, distri lekòl, gwoup sivik, ak 
Asosyasyon Prevansyon Ensandi Nasyonal la (National Fire Prevention Association) 
pou bay enfòmasyon ak pwogram pou piblik la sou enpòtans sansibilizasyon sou 
sekirite kont ensandi.  
  
Nan ane 2019 la, depatman ponpye nan tout Eta a te reponn ak apeprè 1,621,000 
ensidan oswa 4,441 ensidan pa mwa, 185 ensidan pa jou ak twa ensidan chak minit.  
  
Komisè Divizyon Sekirite Teritwa ak Sèvis Ijans Eta a, Patrick A. Murphy te 
deklare, “Nou fyè pou onore Nouyòkè brav sa yo ki te fè dènye sakrifis nan sèvis lit 
kont ensandi a. Li enpòtan pou rann omaj a memwa yo epi asire ke nou pa bliye yo. Le 
Bondye bene ponpye ki mouri nou yo, zanmi yo ak fanmi yo, ak sila yo ki toujou ap 
riske lavi yo chak jou nan sèvis ponpye pou pwoteje moun Eta New York."  
  
Administratè Ponpye Eta a, James Cable, te deklare, "Jodi a, nou onore epi nou 
sonje sèvis kamarad ponpye nou yo ki pa avèk nou ankò. Pandan nou te obsève 
dènyèman ventyèm anivèsè atak 11 septanm yo ak sila ki te pèdi lavi yo jou sa, li 
enpòtan pou nou rekonèt tou ke anpil nan moun nou te onore jodi a te pèdi lavi yo 
dènyèman akoz patisipasyon yo nan sovtaj ak efò rekiperasyon nan repons ak atak sa 
yo."  
  
John P. Farrell Jr., Prezidan Asosyasyon Ponpye Eta New York la (Firemen’s 
Association of the State of New York) te deklare, "Ane sa, nou onore 45 ponpye ki 
te tonbe, ki enkli 21 ponpye ke non yo te grave sou mi an, an 2020. Mi an senbolize 



devouman san fay yo nan pwoteje sitwayen New York yo. Non yo ki sou mi an raple 
nou pou onore sakrifis yo lè nou vin meyè ponpye ke nou ka ye."  
  
Robert R. Kloepfer Jr., Prezidan Anchèf Asosyasyon Ponpye Eta New York la te 
deklare, "Jodi a mwen rejwenn kamarad sèvis ensandi ak ofisyèl eli yo pou onore 45 
ponpye ki te tonbe, ki mouri san enterè ap sèvi kominote yo pou pwoteje Nouyòkè yo. 
N ap toujou sonje moun sa yo epi onore lespri, angajman ak devouman yo pou sekirite 
piblik."  
  
Bill Kennedy, Prizidan Kowòdonatè Ensandi Konte a nan Asosyasyon Eta New 
York la te deklare, "Jodi a, nou onore sila ki nan sèvis ensandi ki te fè sakrifis iltim 
nan. Lè nou di mèsi, sa pa vo sakrifis la, men pou memorize eritaj yo, nou kontinye 
montre apresyasyon san fen yo pou Nouyòkè brav sa yo ki te dedye lavi yo pou yo vin 
ponpye."  

